
irankarapte. Icinose Yuuta sekor ku=rehe an.
Tokyo ta k=an wa IGAKU k=eyaypakasnu kor

k=an.

tanto  “aynu  kamuyyukar” ku=nukar wa

ku=yaykosiramsuye hi aynu or un ku=ye rusuy na.

ta oka utar eramuoka nankor korka kamuyyukar
anakne kamuy nu hi ne ya nukar hi kamuy yaykata

un=paskuma p ne ruwe ne.

aynu utar kamuy eci=eoripak korka unkeray p ne
na. kamuyyukar anakne a=ecanupkor ruwe ne wa,
hine utar mak a=iki kor kamuy utar uwowpekare

easkay hawe ne ya a=eyaypakasnu easkay.

tanto “aynu kamuyyukar” or ta iyotta k=eramasu
isoytak k=uamkire rusuy na. “kamuycikap kamuy

yayeyukar, konkuwa” ne ruwe ne.

kamuycikap sinna re anak kotan-kor-kamuy ne.
aynu utar yaysamne uwepirka easkay kuni neyta ne

yakka eci=epunkine p ne.

kamuycikap ekasi aynu kotan anakne arukemte
kusu aynu utar yani ray wa oka siri ne yak pa.
kamuycikap ruska kusu kanto or un yuk kor kamuy
cep kor kamuy kosonkoanpa ki. ineap kamuy
tkoramkor wa haru somo atte hawe sineatkire hine

dan.

korka anayne iki hi ka somo ne. aynu utar yuk iri
ko yuk sapaha neeno kenas ka ta osurpa wa are,
munin cikuni ari cep sapa kik kusu, aynu utar kor

katu wen ki rikokay.

ta ta or ta kamuycikap te wano anak iteki neeno iki

kuni aynu utar tarap or ta epakasnu awa, aynu utar

yuk ne yakka cep ne yakka apunno kor akusu nep e

rusuy somo ki no okay.

kamuycikap anak tame onne ki wakusu kanto or un
arpa kuni ramu a korka, aynu mosir kemus wa aynu
utar kemekot kuski ko ekottanu somo ki no arpa ka
eaykap yak ram. korka tane anakne nep erannak pe

ka isam kusu kanto or un arpa.

tan pikanpikan kamuycikap sirki an wa k=erayap

ne wa.

kamuycikap ranma ni ka peka kotan sir'uwampare
kor katkikus wa a=eranak ka somo ki kuni arikikino
nepki wa an noyne. hinekusu kamuycikap kar ayne

aynu utar ka mesu hi ka erampewtek nankor.

korka kamuycikap eramuikurkur ka somo ki wa

yaku okere kor apunno kanto or un oman.

tan aynuyukar wa k=eyaypakasnu hi anakne aep
a=eunkeray hi neyta ne yakka eyayirayke=an yak

easir pirka yak an pe ruwe ne.

aynu anakne wayasnu=an. korka, iteki oyra yan.
siknu kusu a=eyayramekote yaykosiramsuypa=an
CIKARA anakne kamuy opitta oro wa a=eunkeray

p ne.

kasikeun, kamuycikap aynu utar tarap or ta
epakasnu hi koraci, eramiskari=an hine tan

CIKARA a=eunkeray wa oka p ne.

ta ta or ta aynu anakne yaykata wayasnu=an yak

yayomonnure=an pe ne.

hine oraun, “ROME sinwa” un kamuy menoko
“MINERVA” anak tapmekkasi ta kamuycikap an

wa wayasnu siri porse wa an yak a=ye.

ikiyaun kamuycikap kohok CIKARA aynu utar
a=eunkeray hi ekesinne ekapne nankor ruwe ne

na.

“MINERVA kor kamuycikap anakne sir'onuman
pakno hopuni somo ki.” sekor TETSUGAKUSYA
HEGEL hawean.

kamuycikap anak wayasnu korka onne wa usaoka p
canup wa pirkano eraman, somo yakun CIKARA
ekasnukar eaykap yak a=ye. “aynu kamuyyukar”

kor kamuycikap usa onne.

korka,

huskotoywano an upaskuma usa a=eyam easirki

ramma asir asuru  a=koyonpitne

nankor.

tane KENKYUSITSU or ta ALLERGY pirkano
ku=nukar wa k=an. neyta ne yakka, siyeye utar
ekoyayyerap hi pirkano ku=nu hi k=eyam easkay

siyeye nukar kur ne k=an kuni ku=kosiramsuye.

